
Fyrisøgn.

   Á jólum dansaðu vit jólatræ; tað var so stuttligt. Vit sungu nógvar sangir, og pápi las eina søgu fyri okkum; og tá ið vit vóru liðug at dansa og syngja, fingu vit jólagávur. Tá var frøi á okkum. Ein pakki, sum eg fekk, var so stórur, at eg visti ikki, hvat var í honum. Tá var tað ein sleða. Eg fekk eisini nógv annað. Í einum pakka var eitt lítið jólaljós, sum var gjørt sum ein jólamaður; og hitt húsið, sum vit spældu við í gjár, fekk eg eisini í jólagávu í fjør.
   Tá ið eg fór í song, hongdi eg ein sokk upp til jólamannin; og um morgunin, tá ið eg vaknaði, fór eg at hyggja eftir, hvat hann hevði givið mær í sokkin. Har vóru bomm og sjokuláta, ein appilsin og eitt súrepli. Tað smakkaði so óføra væl.

